
	క.	
శిశుహంతవు నీగృహమున

నశనము భుజియింపననిన నతివచికిత్సా

వశమున బ్రాణము వడసిన

శిశువుం గని భోజనంబు చే సిట్లనియెన్.

	క.	
ఈసంజీవని నాకి

మ్మోనరసిజనేత్ర యనిన నుపదేశించెన్

భూసురుఁ డదిగొని కాశి మ

హీసురునిం గూడి శవమహీస్థలిఁ జేరెన్.

	ఆ.	
అట్లు చేరి తొల్లి యచ్చట గాపున్న

భూసుతుండు చూడ భూమిమీఁద

సిద్ధమంత్రజలము చిలికినఁ గన్నియ

బ్రదుకుటయును చెట్టవట్టి యపుడు.

	క.	
మువ్వురు తమతమ సతియని

చివ్వకు బెనగుదురు రాజశేఖర యది దా

నెవ్వనికి బ్రాప్తమగు నన

నవ్విక్రమసూర్యుఁ డనియె నాతనితోఁడన్.

అస్థి గొని చన్నవాఁడు తదాత్మజుండు

ప్రాణ మెత్తిన విప్రుఁ డప్పణఁతి తండ్రి

కాటిఁగాపున్న ద్విజుఁడె యాకాంతనాథుఁ

డనిన బేతాళుఁ డెప్పటి యట్ల యరిగి.

	వ.	
పట్టితెచ్చు నెడ నిట్లనియె.

	సీ.	
వాలిపుత్రాఖ్యమౌ పట్టణమ్మునను వి

        క్రమసింహుఁడనెడి ధరాధిపతికి

నాత్మసంభవుఁడు పరాక్రమకేసరి

